
	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ   ԴԵԿՏԵՄԲԵՐԻ 21-Ի  N  1679 - Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Ընթացիկ իրավիճակը և իրավական ակտի ընդունման անհրաժեշտությունը
55 ՄՎտ հզորությամբ «Մասրիկ-1» արևային ֆոտովոլտային ծրագրի իրականացման նպատակով ՀՀ կառավարությունը կայացրել է մի շարք որոշումներ՝ 29 դեկտեմբերի 2016 թվականի  N  53-37, 21 դեկտեմբերի 2017 թվականի  N  1679–Ն, 15 փետրվարի 2018 թվականի  N  173-Ա, 26 ապրիլի 2018 թվականի N 535-Ա, ինչպես նաև սույն թվականի մարտի 29-ին ՀՀ կառավարության նիստում հավանության է արժանացել «ԷֆԱրՎի Մասրիկ» ՓԲԸ-ին ուղղակի վաճառքի միջոցով հողամաս օտարելուն համաձայնություն տալու մասին» ՀՀ կառավարության որոշման նախագիծը։
«ԷֆԱրՎի Մասրիկ» ՓԲԸ-ն տեղեկատվություն է ներկայացրել «Մասրիկ-1» արևային ֆոտովոլտային ծրագրի (Ծրագիր) իրականացման ընթացքի վերաբերյալ (կցվում է), ինչպես նաև հայցում է երկարաձգել  ՀՀ կառավարության 2017 թվականի դեկտեմբերի 21-ի N 1679-Ն որոշման 3-րդ կետով հավանության արժանացած՝ «Կառավարության աջակցության համաձայնագրի» «Ֆինանսավորման Ամփոփման Ծայրահեղ Ամսաթիվը»:    
[bookmark: _GoBack]Արդյունաբերական մասշտաբի Մասրիկ–1 արևային ֆոտովոլտային ծրագրի իրականացման համար կնքված՝ «Կառավարության աջակցության համաձայնագրի» կողմերից անկախ պատճառներով հրատապ անհրաժեշտություն է առաջացել երկարաձգելու «Ֆինանսավորման Ամփոփման Ծայրահեղ Ամսաթիվը» 108 օրով, քանի որ այդ ժամկետը լրանում է  սույն թվականի ապրիլի 15-ին։

	2. Առաջարկվող կարգավորման բնույթը
Առաջարկվում է հավանություն տալ «Հայաստանի Հանրապետության կառավարության 2017 թվականի   դեկտեմբերի 21-ի  N  1679-Ն որոշման մեջ փոփոխություն կատարելու մասին» ՀՀ կառավարության որոշման նախագծին։

	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
ՀՀ էներգետիկ ենթակառուցվածքների և բնական պաշարների նախարարություն: 

	4. Ակնկալվող արդյունքը
«Հայաստանի Հանրապետության կառավարության 2017 թվականի   դեկտեմբերի 21-ի  N  1679-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունմամբ հնարավորություն կստեղծվի «Կառավարության աջակցության համաձայնագրի» կողմերի համար պատշաճ կերպով կատարելու իրենց պայմանագրային պարտավորությունները և  ապահովելու Ծրագրի իրականացումը։




